БЗР ВО ЗАКОНОДАВСТВОТО И НАЦИОНАЛНИТЕ ИНСТИТУЦИИ 
Во Република Македонија се донесени повеќе закони од оваа област. Тоа се:

Законот за безбедност и здравје при работа

Законот за здравствена заштита

Законот за здравствено осигурување

Законот за пензиско и инвалидско осигурување

Законот за работни односи
Законот за инспекција на трудот

други подзаконски акти усогласени со европската правна регулатива.
ССМ смета дека законите во основа го обезбедуваат остварувањето на правото на безбедни и здрави услови за работа. Меѓутоа, постои потреба од менување и дополнување на законите, поради нивно осовременување и приспособување кон  одделни специфичности на различните работни средини. 
Во развојот на политиките на национално ниво значајна улога имаат највисоките државни институции, како Собранието, Владата и ресорните министерства – Министерството за здравство, Државниот инспекторат за здравствен и санитарен инспекторат, Министерството за труд и социјална политика – Државниот инспекторат за труд, потоа Советот за безбедност и здравје при работа, Фондот за здравствено осигурување, Фондот за пензиско и инвалидско осигурување, Институтот за медицина на трудот, СЗО Колаборативен центар и Институтот за јавно здравје на РМ. Битна е соработката и вклучувањето на организациите на работниците – синдикатите и организациите на работодавачите, невладиниот сектор, како македонското здружение за заштита при работа, Македонското здружение на доктори специјалисти по медицина на трудот и други. 
